Ysgol Gymraeg y Cwm 08.04.19

‘Gwnewch y Pethau Bychain’
Adolygwyd ac addaswyd y polisi yma mewn gweithgor yn cynnwys staff, Cadeirydd Y Llywodraethawyr, PC Sara Howells, 2 riant ac aelodau o’n Cyngor Ysgol.

Ysgol Gymraeg y Cwm

Cyflwyniad
Rydym yn ymrwymedig i ddarparu amgylchedd cefnogol, gofalgar a diogel yn Ysgol Gymraeg y Cwm ar gyfer ein holl ddisgyblion.  Ystyiwn bwlio o unrhyw fath yn annerbyniol ac nid fydd yn cael ei dderbyn yn ein hysgol. O ganlyniad i hyn, rydym yn cymryd pob achos o fwlio o ddifrif.  Os oes achos o fwlio byddwn yn ymdrin â'r achosion yn brydlon ac yn effeithiol trwy ddilyn y canllawiau a amlinellir yn y polisi hwn.
Beth yw bwlio?
Diffinir bwlio fel ymddygiad ymosodol bwriadol. Gall hynny fod ar ffurf ymosodiad corfforol, geiriol neu seicolegol gan unigolyn neu grŵp o unigolion tuag at  berson neu grŵp o bersonau  dros gyfnod o  amser. Ystyrir y weithred o eithrio a pheidio â chynnwys person hefyd yn ffurf o fwlio. Gall merched a bechgyn fod yn fwlis ac yn ddioddefwyr.
Gall bwlio fod yn:

· Emosiynol                   bod yn anghyfeillgar, eithrio, poenydio (e.e. cuddio eiddo,

                                                ystumiau ymosodol), gwatwar, peri cywilydd, sarhau
· Llafar                           galw enwau, coegni, lledaenu sïon, bygythiadau, tynnu coes, gwneud 

                                          sylwadau anfoesgar, gwneud hwyl am ben rhywun.

· Corfforol                      gwthio, cicio, bwrw, pinsio, poeri neu unrhyw ddefnydd arall o drais.
· Hiliol                            gwawdio, graffiti, ystumiau hiliol
· Ar-lein/Dros y we        anfon negeseuon testun neu e-byst ymosodol neu gam-ddefnyddio  

                                                 ystafelloedd sgwrsio/gwefanau cymdeithasol ar y we.

· Rhywiol                       unrhyw gyswllt corfforol annymunol neu unrhyw sylwadau rhywiol

                                           sarhaus                                                            

· Unrhyw sylwadau, ystumiau neu weithredoedd anffafriol neu negyddol tuag at rywun ag anabledd neu eu hanghenion addysgol arbennig
Nid dyma beth yw bwlio…..
Mae'n bwysig deall nad yw achos unigol o gwympo allan gyda ffrindiau, galw enwau neu ddadlau pan gaiff tric neu jôc achlysurol ei chwarae ar rywun yw bwlio.  Mae bwlio yn digwydd  os caiff hyn ei wneud sawl tro yn fwriadol.
Weithiau mae plant yn cwympo mas neu'n dweud pethau oherwydd eu bod wedi ypsetio.  Pan fydd problemau achlysurol o'r fath yn codi ni ddylid eu hystyried fel bwlio.  Mae'n rhan bwysig o ddatblygiad plant i ddysgu sut i fynd i'r afael â chwympo mas â’u ffrindiau, galw enwau yn achlysurol neu dric plentynaidd.  Mae'n rhaid i bob un ohonom fynd i'r afael â'r  sefyllfaoedd hyn a datblygu sgiliau cymdeithasol i gyfamodi.
Ble mae'r bwlio'n digwydd?

Gall ddigwydd yn unrhyw le - yn yr ystafell ddosbarth, yn y coridorau, yn y neuadd ginio, yn y toiledau, ar yr iard, ar y ffordd i'r ysgol ac ar y ffordd adref. Mae gwe-fwlio yn digwydd pan gwneir  defnydd o dechnoleg cyfathrebu, yn enwedig ffonau symudol a’r rhyngrwyd er mwyn anafu, peri gofid neu  dramgwyddo yn erbyn person arall e.e. ar Facebook neu Whatsap gan gynnwys disgyblion neu rhieni.
Arwyddion a symptomau bwlio
Gall plentyn ddangos arwyddion neu ymddygiad sy’n awgrymu ei fod yn cael ei fwlio. Efallai y bydd disgyblion sy'n cael eu bwlio ymddwyn yn wahanol, megis peidio â chyfranogi a bod yn nerfus, anfodlon mynd i'r ysgol neu’n esgus bod yn sâl.  Efallai y bydd tystiolaeth o newidiadau ym mhatrymau gwaith disgyblion e.e. diffyg canolbwyntio, safonau gwaith ysgol yn dirywio ac ati. 
Gall yr arwyddion a'r ymddygiad yma fod yn arwydd o broblemau eraill, ond dylid ystyried bwlio fel un o'r rhesymau posib ac ymchwilio  i hyn.

Amcanion y Polisi

· Rhaid i’r holl lywodraethwyr, staff addysgu a staff nad ydynt yn addysgu, disgyblion a rhieni/gofalwyr ddeall beth yw bwlio.
· Rhaid i’r holl lywodraethwyr a'r staff addysgu a'r staff nad ydynt yn addysgu wybod beth yw polisi’r ysgol ar fwlio, a'i ddilyn pan fydd achos o fwlio.
· Dylai'r holl ddisgyblion a'r rhieni/gofalwyr wybod beth yw polisi’r ysgol ar fwlio, a'r hyn y dylent ei wneud os bydd achos o fwlio.
· Rydym fel ysgol yn ystyried bwlio yn fater difrifol. Dylai disgyblion a rhieni/gofalwyr dderbyn sicrwydd y byddant yn derbyn cefnogaeth os a phan bydd achos o fwlio.
· Ni fydd bwlio yn cael ei oddef  ar unrhyw amod yn Ysgol Gymraeg y Cwm.
Ymagwedd Ysgol Gyfan

Mae bwlio'n niweidio pawb sy'n ymwneud ag ef - nid yn unig y plant sy'n cael eu bwlio ond y plant sy'n bwlio hefyd.  Nid oes unrhyw un yn haeddu bod yn ddioddefwr bwlio - mae gan bawb yr hawl i dderbyn parch, ac mae angen i ddisgyblion sy'n bwlio ddysgu ffyrdd gwahanol o ymddwyn.
Mae gan ysgolion ddyletswydd i ymateb yn brydlon ac yn effeithiol i faterion bwlio.

Er mwyn delio â bwlio rhaid cael cydweithrediad holl aelodau cymuned

yr ysgol, yn cynnwys disgyblion, rhieni, staff cynorthwyol, gwarcheidwaid awr-ginio

ac athrawon. Rydyn ni fel ysgol yn hybu agweddau a gwerthoedd cadarnhaol, sef gofal at eraill,

sensitifrwydd i deimladau eraill, parchu eraill a hunan-barch.
Rydyn ni’n ceisio creu awyrgylch ddiogel, er mwyn i’r plant ddysgu heb ofn na gofid.

Yn yr ystafell ddosbarth byddwn yn creu strategaethau i gadarnhau ymddygiad

cadarnhaol e.e. sticeri, tystysgrif Seren yr Wythnos. 
Ceisiwn sicrhau fod pawb sy’n rhan o’r ysgol yn ymwybodol ein bod yn gwrthwynebu bwlio, ac rydyn ni’n egluro bod cyfrifoldeb ar bawb i’n cynorthwyo i ddileu bwlio.

Gweithdrefnau Bwlio

· Ymchwilir yn llawn bob achos o fwlio honedig. Cedwir nodiadau yn

ymwneud â’r honiadau.
· Gall athrawon weithredu fel ymholydd yn y lle cyntaf; er fe all aelod o’r

UDRh neu’r pennaeth arwain y cam cyntaf.

· Rhoddir rhybudd i ddisgyblion os ydy’r ymholydd yn teimlo fod sail i’r

honiadau. 
· Os ydy’r bwlian yn parhau, gwahoddir rhieni’r bwli(s) a’r dioddefwr(wyr) i’r

ysgol i drafod y mater gyda’r pennaeth neu’r Dirprwy Bennaeth yn absenoldeb y Pennaeth.
· Fe fydd yr ysgol yn gosod strategaethau yn eu lle er mwyn darbwyllo’r bwli(s)

i wella pethau.

· Os ydy’r bwlian yn parhau, fe fydd gwaharddiad dros dro yn dilyn, ac os na

ddaw’r bwlian i ben, fe all hyn arwain at waharddiad parhaol.

Rôl y Llywodraethwyr

Mae’r Corff Llywodraethu yn cefnogi’r pennaeth ym mhob ymdrech i ddileu bwlio

o’n hysgol. Mae’r polisi hwn yn datgan yn glir nad yw’r Corff Llywodraethu yn

caniatáu i fwlio ddigwydd yn yr ysgol. Bydd rhaid delio yn ddifrifol ag unrhyw achos

o fwlio. Mae’r Corff Llywodraethu yn monitro’r achosion o fwlio sy’n digwydd yn yr ysgol,

ac yn adolygu’r polisi yn gyson. Mae’r Corff Llywodraethu yn gofyn i’r ysgol i gadw

cofnod cywir o’r holl achosion o fwlio ac i’w hysbysu, yn ôl y gofyn, ynglŷn ag

effeithiolrwydd y strategaethau gwrth-fwlio.

Rôl y pennaeth

Cyfrifoldeb y Pennaeth yw sicrhau bod y polisi gwrth-fwlio yn cael ei weithredu, a

sicrhau bod yr holl staff yn ymwybodol o bolisi’r ysgol ac yn gwybod sut mae delio â

bwlio. Mae’r pennaeth yn adrodd yn ôl i’r Corff Llywodraethu ynglŷn ag

effeithiolrwydd y polisi, yn ôl y galw.

Mae’r pennaeth yn sicrhau bod yr holl ddisgyblion yn gwybod bod bwlio yn anghywir

ac yn annerbyniol yn yr ysgol hon. Mae’r Pennaeth yn dod â hyn i sylw’r plant ar

adegau addas. Er enghraifft, os bydd achos o fwlio yn digwydd, efallai y bydd y

pennaeth yn defnyddio amser gwasanaeth i drafod paham bod bwlio yn anghywir, ac i

esbonio paham bod angen cosbi’r peth. Mae’r Pennaeth yn gosod ethos yr ysgol, yn annog cyd-ddibyniaeth, yn canmol llwyddiant, ac yn gwneud bwlio yn llai tebygol o ddigwydd. Pan fydd plant yn teimlo eu bod yn bwysig, ac yn perthyn i ysgol gyfeillgar a chroesawgar, byddant yn llai

tebygol o fabwysiadu ymddygiad annerbyniol.

Rôl yr athrawon a’r staff cynorthwyol

Mae’r athrawon yn ein hysgol yn ystyried bod pob math o fwlio yn ddifrifol, a

byddant yn ymyrryd er mwyn osgoi achosion o fwlio.

Os bydd athrawon yn dyst i weithred o fwlio, byddant yn gwneud popeth sydd o fewn

eu gallu i gynorthwyo’r plentyn sy’n dioddef. Os yw’r bwlio yn digwydd dros gyfnod

o amser, yna bydd yr athrawon yn cael gair gyda’r pennaeth, a bydd y pennaeth yn

hysbysu’r rhieni.

Cofnodir achosion o fwlian difrifol ar ein system electronig. Rydyn ni’n cofnodi pob

achos o fwlio honedig sy’n digwydd y tu allan i amser gwersi, wrth ymyl yr ysgol, ar

y ffordd i’r ysgol ac o’r ysgol ar fysiau’r ysgol. Os bydd oedolyn yn dyst i weithred o

fwlio, dylent sicrhau bod y peth yn cael ei gofnodi.

Os bydd yr athrawon yn dod i sylweddoli bod bwlio yn digwydd rhwng aelodau o’r

dosbarth, yna byddant yn delio â’r mater yn syth. Byddwn yn cosbi’r un sy’n

gweithredu’r bwlio, ac yn cynghori a chefnogi’r un sy’n dioddef o fwlio. Rydyn ni

treulio amser gyda’r un sy’n gweithredu’r bwlio: rydyn ni’n esbonio bod yr

ymddygiad yn anghywir, ac rydyn ni’n ceisio eu helpu i newid eu hymddygiad er

gwell. Os yw plentyn yn parhau i fwlio plant eraill, rydyn ni’n hysbysu’r pennaeth.

Rydyn ni’n gwahodd y rhieni i’r ysgol er mwyn trafod y mater. Mewn achosion

eithafol, er enghraifft pan fydd y trafodaethau wedi bod yn aflwyddiannus, bydd y

pennaeth yn cysylltu gydag asiantaethau allanol, er enghraifft y gwasanaethau

cymdeithasol.

Mae’r athrawon yn mynychu hyfforddiant, er mwyn eu galluogi i allu delio gydag

achosion o fwlio a rheoli ymddygiad plant.

Mae’r athrawon yn ein hysgol yn ymdrechu i gynorthwyo pob disgybl a chreu

ymdeimlad o ymddiriedaeth a pharch tuag at bawb. Wrth ganmol, gwobrwyo a dathlu

llwyddiant plant, rydyn ni’n gobeithio y byddwn yn atal achosion o fwlio.

Rôl rhieni

Mae rôl rhieni yn bwysig er mwyn annog eu plant i beidio bwlio nac ymddwyn mewn

ffordd sy’n bygwth eraill. Dylent fod yn ddygn wrth geisio sylwi ar arwyddion o

fwlio.

Os bydd rhieni’n gofidio bod eu plentyn yn dioddef o fwlio, neu’n amau bod eu

plentyn yn bwlio eraill, dylent hysbysu’r athro dosbarth yn syth.

Dylai rhieni’r plentyn sy’n cael ei amau o weithredu’r bwlio gael rhan gadarnhaol yn

y strategaethau er mwyn datrys y mater. Mae cyfrifoldeb ar y rhieni i gefnogi polisi

gwrth-fwlio yr ysgol, ac annog eu plant yn weithredol i fod yn aelodau cadarnhaol o’r

ysgol.

Dylai rhieni fod yn ymwybodol y gallant drafod eu gofidiau gyda staff yr ysgol eto neu’r pennaeth os ydynt yn teimlo bod y digwyddiadau o fwlio yn parhau. Annopgir I rieni cysylltu gyda’r Ysgol yn hytrach na chymryd materion i’w dwylo eu hunain.
Dylai rhieni gael gwybod y gallant wneud cŵyn ysgrifenedig swyddogol i’r pennaeth

os nad ydynt yn fodlon â’r ffordd y mae’r mater yn cael ei ddelio. Os ydynt yn parhau

yn anfodlon dylent ddilyn ein Polisi Cwynion swyddogol.

Rôl  disgyblion

Rydym yn pwysleisio y dylai disgyblion yr ysgol ddweud wrth aelod o’r staff os

ydynt yn dioddef bwlio, ac os ydy’r bwlio yn parhau, rhaid iddynt barhau i roi

gwybod i’r staff.

Gwahoddir ein plant i rannu gofidiau mewn amrywiaeth o ffyrdd e.e. Amser Cylch, Bocs Becso.
Mae ein Cyngor Ysgol yn cyfrannu at ein strategaethau i atal bwlio. Mae rhai disgyblion yn gallu datrys problemau gan ddefnyddio strategaethau Arfer Adferol.
Monitro ac adolygu’r polisi
Mae’r polisi hwn yn cael ei fonitro o ddydd i ddydd gan y Pennaeth. Bydd yn adrodd

yn ôl i’r Corff Llywodraethu ar effeithiolrwydd y polisi, yn ôl y galw.

Cyfrifoldeb y Corff Llywodraethu yw’r polisi gwrth-fwlio a byddant yn adolygu ei

effeithiolrwydd yn ôl y galw.

                           Cymeradwyd y polisi yma gan y Pennaeth a’r Llywodraethwyr ar y 
This policy was approved by the Headteacher and Governors on 

…………………………………………………………..

 .........................................................................................

Date

